
 

 
 

ᐱᖓᔪᐊᓂ ᑲᑎᒪᓂᖅ  

ᓯᑕᒪᖓᓐᓂᒃ ᒪᓕᒐᓕᐅᖅᑏᑦ  

ᓄᓇᕗᒻᒥ 
 

 

ᒐᕙᒪᒃᑯᑦ ᐱᖁᔭᑦᓴᖓ 

ᐃᓚᒋᐊᕈᑏᑦ ᑮᓇᐅᔭᖃᖅᑎᓯᑦᔪᑎᓄᑦ 

(ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑕ. 3, 2016-

2017 
 

 

                          ᓇᐃᓈᖅᓯᒪᔪᖅ 
 

ᑖᓐᓇ ᐱᖁᔭᑦᓴᖅ ᐃᓚᒋᐊᕈᑎᓂ 

ᑮᓇᐅᔭᖃᖅᑎᓯᑦᔪᑎᓄᒃ ᐊᑭᓕᕆᐊᓕᓐᓂ 

ᐊᑭᓕᕋᑦᓴᓂᒃ ᐊᑭᑐᔫᑎᓄᑦ 

ᐊᐅᓚᑦᔪᑎᒋᔭᖏᓐᓄᑦ ᐊᑭᓕᐅᑎᒋᔭᖏ 

ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᓕᕆᓂᕐᒧᑦ 

ᐊᕐᕌᒍᑕᒫᖅᓯᐅᑏᑦ ᐃᓱᓕᕐᕕᖓ ᒫᑦᓯ 31, 

2017. 
 

 

 

 
ᐅᑉᓗᖓ 

ᖃᐅᔨᑲᐃᓂᐅᑉ 
ᓯᕗᓕᕐᒥᒃ 

ᐅᖃᓕᒫᖅᑕᐅᓂᖓ 
ᐊᐃᐸᖓᓂᑦ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᖅᑐᑦ 

ᐅᓂᒃᑳᓕᐊᖏᑦ 
ᑲᑎᒪᔨᑐᐃᓐᓇᐃᑦ 

ᐅᓂᒃᑳᓕᐊᖏᑦ 
ᐱᖓᔪᐊᓂᒃ 

ᐅᖃᓕᒫᕐᑕᐅᓂᖓ 
ᐅᑉᓗᖓ 

ᐋᖅᑭᒋᐊᕐᑕᐅᓂᖓ 
 

 
 

 

 

 

  

 
 

 

 

 

 

 

 

 

 

ᓇᓕ ᑯᓱᒐᖅ O.Nu. 

ᑲᒥᓯᓇ ᓄᓇᕗᒻᒥᑦ 

ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ  

(ᐊᑭᑐᔫᑎᓄᑦ) ᐱᖁᔭᖅ ᓇᓴᐅᑎᖓ. 3, 2016-2017 

 

 

ᑕᐃᑲᓂ ᑕᑯᑦᓴᐅᔪᒥ ᐅᖃᐅᓯᐅᓚᐅᖅᑐᒥ ᐱᓯᒪᔪᒥᒃ ᑲᒥᓯᓇᒥᒃ ᐊᒻᒪᓗ 

ᓇᓚᐅᑦᓵᕐᑕᐅᓯᒪᔪᓂᒃ ᐃᓚᐅᖃᑕᐅᔪᓂ ᐅᖃᐅᓯᐅᓯᒪᔪᓂ, ᖃᑦᓯᐅᓂᖏᓐᓂ ᑮᓇᐅᔭᑦ 

ᐋᖅᑭᑕᐅᓯᒪᔪᒥ ᑕᐃᑲᓂ ᐱᖁᔭᐅᑉ ᒪᓕᖁᔭᐅᓯᒪᔪᓂ ᐊᑭᓕᕆᐊᓕᓐᓂ ᐊᑭᑐᔫᑎᓄᑦ 

ᐊᐅᓚᑦᔪᑎᒋᔭᖏᓐᓄᑦ ᐊᑭᓕᐅᑎᒋᔭᖏ ᓄᓇᕗᑦ ᒐᕙᒪᖏᓐᓄ ᐊᒻᒪᓗ ᐊᓯᖏᑎᒍ 

ᐱᑦᔪᑕᐅᔪᓄᒃ ᐃᓚᐅᔪᓄᑦ ᓄᓇᕗᑦ ᒐᕙᒪᖏᓐᓄ ᑮᓇᐅᔭᓕᕆᓂᕐᒧ ᐊᕐᕋᒍᑕᒫᖅᓯᐅᑏᑦ 

ᐃᓱᓕᕐᕕᖓ ᒫᑦᓯ 31, 2017. 
 

ᑕᐃᒪᐃᒻᒪᑦ, ᓄᓇᕗᑦ ᑲᒥᓯᓇᖓ, ᐅᖃᐅᑦᔭᐅᓂᒃᑯ ᐊᒻᒪᓗ ᐊᖏᕐᓂᑯᑦ ᒪᓕᒐᓕᐅᕐᕕᒻᒥ, 

ᐊᑐᓕᖅᑎᑕᐅᔪᑦ ᒪᓕᒡᓗᒋᑦ: 
 

ᑐᑭᖏᑦ 

1. ᑖᑦᓱᒪ ᑐᑭᖓ ᐃᓚᖓ 1 ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓᑎᒍ ᐊᑐᕈᑕᐅᕗᒃ 

ᑖᑦᓱᒧᖓ ᐱᖁᔭᕐᒧᑦ. 
 

ᑐᑦᓯᕋᐅᑎᒃ 

2. ᑖᓐᓇ ᐱᖁᔭᖅ ᐊᑐᕈᑕᐅᕗᒃ ᑮᓇᐅᔭᓕᕆᓂᕐᒧ ᐊᕐᕋᒍᑕᒫᖅᓯᐅᑏᑦ ᐃᓱᓕᕐᕕᖓ ᒫᑦᓯ 

31, 2017. 
 

ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᓚᒋᐊᕈᑕᐅᔪᑦ 

3. ᖃᒃᑲᓂᐊᒍ ᖃᑦᓯᐅᓂᖏ ᑮᓇᐅᔭᐃᑦ ᐱᔪᓐᓇᐅᑎᑖᖅᑎᑕᐅᓯᒪᑦᔪᑖᓂ ᑮᓇᐅᔭᓄᑦ 

ᐃᓚᒋᐊᕈᑎᓄᑦ (ᐊᑭᑐᔫᑎᓄᑦ) ᐱᖁᔭᖓᓂ 2016-2017, ᐊᒻᒪᓗ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑐᑦ ᐃᓚᒋᐊᕈᑕᐅᔪᑦ (ᐊᑭᑐᔫᑎᓄᑦ) ᐱᖁᔭᖅ, ᓇᓴᐅᑎᖓ. 1, 2016-2017, 

ᐊᒻᒪᓗ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᓚᒋᐊᕈᑕᐅᔪᑦ (ᐊᑭᑐᔫᑎᓄᑦ) ᐱᖁᔭᖅ 

ᓇᓴᐅᑎᖓ. 2, 2016-2017, ᐃᒻᒪᕐᑳ ᐊᑐᖅᑕᐅᔪᕕᓃᑦ ᑲᑎᖅᓱᖅᑕᐅᓯᒪᔪᓂ 

ᐊᑐᖅᑕᐅᔪᕕᓃᑦ ᑲᑎᖅᓱᖅᑕᐅᓯᒪᔪᑦ ᑮᓇᐅᑦᔭᓴᕐᕕᒋᔭᐅᑉ ᑮᓇᐅᔭᑯᕝᕕᖓᓐᓂᒃ, 

ᐊᖏᕈᑕᐅᓯᒪᔪᒥ ᑖᒃᑯᓄᖓ ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖅ, ᖃᑦᓯᐅᓂᖏ 

ᑮᓇᐅᔭᑦ ᐊᑐᐃᓐᓇᐅᑎᑕᐅᔪᑦ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᑦᔪᑎᓄᑦ ᑕᐃᑲᓂ ᐱᑦᔪᑎᖓ 

ᓇᓗᓇᐃᑯᑕᖓᓂᒃ. 
 

ᐱᑦᔪᑎᖏ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᓯᑦᔪᑎᓄᑦ 

4. ᑖᒃᑯᐊ ᖃᑦᓯᐅᓂᖏᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᓚᒋᐊᕈᑏᑦ 

ᑮᓇᐅᔭᖃᖅᑎᓯᑦᔪᑎᓄᑦ ᐱᑦᔪᑎᖓᑕ ᓇᓗᓇᐃᑯᑕᖓᓂᒃ ᐋᖅᑭᑕᐅᓯᒪᔪᓂ ᐃᒻᒪᕐᑳ 

ᐊᑐᖅᑕᐅᔪᕕᓃᑦ ᑭᓯᐊᓂ ᐊᑭᓕᕆᐊᓕᓐᓄ ᐊᑭᑐᔫᑎᓄᑦ ᐊᐅᓚᑦᔪᑎᒋᔭᖏᓐᓄᑦ 

ᐊᑭᓕᐅᑎᒋᔭᖏ ᓄᓇᕗᑦ ᒐᕙᒪᖏᓐᓄᑦ ᐊᒻᒪᓗ ᐊᓯᖏᑎᒍ ᐱᔾᔪᑎᖃᖅᐸᑕ ᑲᑎᖓᓗᓂᒃ 

ᓄᓇᕗᑦ ᒐᕙᒪᖏᓐᓄ, ᐊᖏᕈᑎᐅᓯᒪᔪᓂ ᑖᒃᓱᒪ ᓇᓗᓇᐃᑯᑕᖓᓐᓂ. 
 

ᑲᑕᕙᓪᓕᐊᓂᖓᑕ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᓯᑦᔪᑎᓄᑦ 
5. ᐊᑐᐊᒐᖓ ᑕᐃᑲᓂ ᐃᓚᖓᓂ 36 ᐊᒻᒪᓗ 37−ᒥᒃ ᑮᓇᐅᔭᓕᕆᓂᕐᒧ 

ᐊᐅᓚᑦᓯᓂᕐᒧᑦ ᐱᖁᔭᖅ, ᐊᐅᓚᑦᓯᓂᕆᔭᖓ ᑖᑦᓱᒪ ᐱᖁᔭᐅᑉ ᐊᐅᓚᑦᔪᑎᒋᔭᖏᑦ 

ᐊᑭᓕᐅᑎᒋᔭᖏ ᐱᑦᔪᑎᒋᔭᐅᓪᓗᑎᒃ ᐊᒻᒪᓗ ᖃᑦᓯᐅᓂᖏ ᑮᓇᐅᔭᐃᒃ ᐊᑐᐃᓐᓇᐅᑎᑕᐅᔪᓂ 

ᐋᖅᑭᑕᐅᓯᒪᓂᖏ ᓇᓗᓇᐃᑯᑕᖓᓐᓂ ᐃᓱᓕᕐᕕᖓ ᒫᑦᓯ 31, 2017. 

 

ᑮᓇᐅᔭᓕᕆᓂᖅ 

6. ᖃᑦᓯᐅᓂᖏ ᑮᓇᐅᔭᐃᑦ ᐊᑐᖅᑕᐅᔪᕕᓃᑦ ᑖᑦᓱᒪ ᐊᐅᓚᑦᓯᓂᕆᔭᖓ ᐱᖁᔭᐅᑉ 

ᐃᒪᐃᓐᓂᐊᖅᐳᖅ ᑮᓇᐅᔭᖁᑎᒋᔭᖏᓐᓄᑦ ᑎᑎᕋᖅᑕᐅᕙᓪᓕᐊᕙᑦᑐᑦ ᑖᒃᑯᓄᖓ ᑭᒃᑯᓕᒫᓄ 

ᑮᓇᐅᔭᖁᑎᖃᕐᕕᖓᓐᓂᒃ ᐊᖏᕈᑎᐅᓯᒪᔪᓂ ᑕᐃᑲᓂ ᐃᓚᖓᓂ 72 ᐊᒻᒪᓗ 73−ᒥᒃ 

ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖓᓂ. 
 

ᐱᒋᐊᖅᑎᑕᐅᓂᖓ  

7. ᑖᓐᓇ ᐱᖁᔭᖅ ᐃᒪᐃᓂᐊᖅᐳᕐ ᐃᓱᒪᖅᓴᓯᐅᓪᓗᑎᒃ ᐊᑐᓕᓂᐊᖅᑐᖅ ᐄᐳᓗ 1, 

2016. 

 ᓇᓗᓇᐃᑦᔪᑎᑦ 
 

ᐃᓚᒋᐊᕈᑏᑦ ᑮᓇᐅᔭᖃᖅᑎᑦᓯᑦᔪᑎᓄᑦ ᐊᑐᖅᑕᐅᓂᐊᖅᑐᑦ ᖃᑦᓯᐅᓂᖏᑦ ᐊᕐᕋᒍᑕᒫᑦᓯᐅᑎᑦ 

ᐃᓱᓕᕝᕕᓕᒃ ᒫᑦᓯ 31, 2017 

 
 

 

ᓂᕈᐊᕐᓂ 2: ᐊᑭᑐᔫᑎᓄᑦ 
 

ᓈᓴᐅ ᐱᑦᔪᑎᖓ  ᖃᑦᓯᐅᓂᖏ 
 

    

1. ᐃᓕᓐᓂᐊᓂᓕᕆᔨᒃᑯᑦ $ (31,000) 

2. ᐊᓐᓂᐊᖃᓇᖏᑦᑐᓕᕆᔨᒃᑯᑦ  (65,000) 

3. ᓄᓇᓕᑦ ᐊᒻᒪ ᒐᕙᒪᒃᑯᑦ ᐱᔨᑦᓯᕋᕐᑎᖏᑦ  4,197,000 

    

ᑕᒪᒃᑭᕐᓗᒋᑦ ᐊᑭᑐᔫᑎᓄᑦ $ 4,101,000 

    

ᑕᒪᒃᑭᕐᓗᒋᑦ ᐊᑭᑐᔪᑏᑦ ᐋᖅᑭᒋᐊᕈᑕᐅᔪᑦ $ 4,101,000 

 

 

 

 

  

 


